
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
৮৫


পুরে যে ভীষণ সংক্রামক জ্বর উপস্থিত হয় তাহাতে তিনি ৬৮৪চী রোগীকে নার্কটিন প্রয়োগ করেন কিন্তু কেবল ১৯৪ টী রোগীর বিশেষ বিবরণ রাখিয়াছিলেন। ইহার দ্বারা তিনি এই সিদ্ধান্ত করিয়াছেন যে যদিও নার্কটিন কুইনাইনের তুল্য জ্বরঘ্ন নহে কিন্তু কুইনাইন্ ভিন্ন ইহার ন্যায় জ্বরঘ্ন আর নাই। কুইনাইন্ ব্যতীত এত শীঘ্র, নিশ্চিৎ এবং অল্প মাত্রায় জ্বর আরোগ্য করিতে কোন ঔষধি দেখিতে পাওয়া যায় না। ইহা সেবনে শরীরে গ্লানি কদাচিৎ উপস্থিত হয়। উল্লিখিত ৬৮৪টী রোগীর মধ্যে কেবল নয়টীর মৃত্যু হইয়াছিল উক্ত ১৯৪টি। রোগীর মধ্যে শতকরা ৩.৬ স্থলে নার্কটিন্ দ্বারা কৃতকার্য্য হওয়া যায় নাই। জ্বর নিবারণ করিবার জন্য গড়ে ২২.৭ গ্রেণ এবং আরোগ্য কালীন গড়ে ১৬.৩ গ্রেণ এবং সমষ্ঠিতে ৩৯ গ্রেণ অর্থাৎ প্রায় দুই স্ক্রুপল লাগিয়াছিল। সচরাচর ১॥ গ্রেণ হইতে ৩ গ্রেণ পর্যন্ত মাত্রায় প্রয়োগ করা হইয়াছিল। কদাচিৎ ৬ গ্রেণ মাত্রায় প্রয়োগ করা হইয়াছিল কিন্তু অধিক মাত্রায় প্রয়োগ করিলে বমন হয়। নার্কটিন্ ব্যবহার করিবার পূর্ব্বে বিরেচক দ্বারা অন্ত্রস্থ মল অপসারিত করা আবশ্যক।


 প্লীহার রক্তাবরোধ—পূর্ব্বে বলা হইয়াছে যে সবিরাম জ্বরের কম্পাবস্থায় ত্বকের এবং বাহ্য বিধান সকলের রক্ত প্লীহাতে সঞ্চিত হয় এবং দাহ কালীন ঐ রক্ত আবার স্বস্থানে প্রত্যাগত হয়। এইরূপ নিয়ত হইতে থাকিলে

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ১৩:৪১টার সময়, ১২ জুন ২০২২ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

